
HUB DIGITAL, UNIVERSITI MALAYSIA PERLIS

Mohd Shahrul Annuar Bin Alawi*
Siti Assma Binti Man*
Ahmad Farid Bin Md Isa*
Mariayati Binti Mat Isa*

* Perpustakaan Tuanku Syed Faizuddin Putra, Universiti Malaysia Perlis, Kampus Pauh Putra, 02600,
Arau, Perlis

Abstract

Universiti Malaysia Perlis mengamalkan konsep Kampus Teragih semenjak penubuhannya pada
tahun 2002. la memberi implikasi dan cabaran kepada Perpustakaan UniMAP untuk memastikan
sumber maklumat, kemudahan dan perkhidmatan berjaya disalurkan secara berkesan kepada komuniti
UniMAP vyang bertaburan di seluruh Negeri Perlis. Perpustakaan UniMAP tiada pilihan selain
mengoptimakan sumber dan perkhidmatan elektronik yang ditawarkan melalui laman sesawang
perpustakaan dan universiti. Senario ini menyumbang kepada kecenderungan sumber maklumat
dalam format elektronik berbanding konvensional di Perpustakaan UniMAP. Pada tahun 2012,
Perpustakaan UniMAP mengembangkan perkhidmatan dan sumber elektronik melampaui platform
laman sesawang. Hub Digital pertama dalam ekosistem pendidikan tinggi awam telah dibangunkan di
Kampus UniCITI Alam, Sungai Chucuh, Padang Besar. Memanfaatkan tiga unit rumah kedai dengan
keluasan 402.87 meter persegi, Hub Digital UniMAP menawarkan akses kepada koleksi, kemudahan
dan perkhidmatan digital tanpa kehadiran elemen konvensional. Hub Digital UniMAP menawarkan
akses kepada 2.4 juta bahan monograf elektronik, 11,000 judul jurnal elektronik dan 60,000 item
digital mengandungi maklumat tempatan. Selain itu, Hub Digital UniMAP membangunkan sumber
elektronik koleksi buku teks yang dimanfaatkan oleh warga akademik dan pelajar sebagai bahan
rujukan kursus. Koleksi ini berkembang selaras dengan perkembangan program pengajian
berorientasikan TVET di UniMAP. Berkonsepkan kampus alam, plug and play dan memenuhi konsep
Library as Place, Hub Digital UniMAP merekodkan statistik penggunaan berjumlah 28,528 transaksi
dengan bilangan akses kepada sumber elektronik berjumlah 32,787 muat turun.

Keyword: Hub Digital, Sumber Elektronik, and Perpustakaan Digital

Potential commercialization: Keseluruhan konsep dan reka bentuk Hub Digital Perpustakaan
UniMAP boleh diterima pakai atau dilaksanakan oleh mana-mana perpustakaan khusus dan akademik
kerana ia tidak melibatkan prasarana fizikal yang sophisticated / complex. Perpustakaan UniMAP
menerima permintaan untuk mengangkat konsep hub digital ke perpustakaan institusi / organisasi
komersil.

